Súðavíkurhreppur 

Fundargerð

37. fundur sveitarstjórnar kjörtímabilið 2002-2006
Árið 2004, föstudaginn 2. apríl kl. 16.00 hófst 37. fundur í sveitarstjórn Súðavíkurhrepps í fundarsal Álftavers að Grundarstræti 3.
Eftirtaldir sátu fundinn:  Salvar Baldursson oddviti, Guðjón Kjartansson, Jón Grétar Kristjánsson, Sigurdís Samúelsdóttir, Helga Sigurjónsdóttir og Ómar Már Jónsson, sveitarstjóri  
Oddviti setti fundinn, bauð fundarmenn velkomna og óskaði eftir athugasemdum við fundarboð.  Engar athugasemdir gerðar við fundarboð.
Dagskrá:
1. Fundargerð 27. fundar sameiginlegrar barnaverndarnefndar

2. Fundargerðir 6. og 7. funda framkvæmdaráðs félagsheimilis, ásamt tillögu að endurbótum á húsinu að innanverðu
3. Tilnefning fulltrúa í fræðslu og tómstundanefnd

4. Tilnefning stjórnarmanns og annars til vara í stjórn SPVF

5. Staðfesting á vali fulltrúa og öðrum til vara á aðalfund Sumarbyggðar hf

6. Skipan fulltrúa og varafulltrúa í stjórn nýs félags um rækjuveiðar og vinnslu í Súðavík 

7. Útboðsgögn unnin af VST vegna byggingu tveggja leiguíbúða í Súðavík

8. Minnisblað frá Atvinnuþróunarfélagi Vestfjarða dagsett 29.03.04 er varðar Iðngarð á Langeyri  

9. Erindi frá Halldór Magnússyni í bréfi dagsettu 12.03.04 er varðar ákvörðun sveitarstjórnar Súðavíkurhrepps á úthlutun byggðakvóta 

10. Heimild til sveitarstjóra til sölu fasteigna í eigu Súðavíkurhrepps

11. Erindi frá Halldór Halldórssyni, í bréfi dagsettu 10.03.04 er varðar “hagagöngu bifreiða á Garðsstöðum”

12. Drög að verksamningi við Eirík P. Jörundsson vegna vinnu við skráningu á sögu Súðavíkur

13. Tillögur að gatnahönnun og lagnaleiðum fyrir Langeyri, frá Tækniþjónustu Vestfjarða

14. Fyrirspurn og umsókn um minkaveiðar í Súðavíkurhreppi 

15. Beiðni um afstöðu Súðavíkurhrepps til sameiningar við önnur sveitarfélög, eða frekari samvinnu.  Bréf frá Fjórðungssambandi Vestfirðinga dagsettu 08.03.04
16. Erindi frá Magnúsi Ólafssyni í bréfi dags. 08.03.04 þar sem hann býður Súðavíkurhrepp að neyta forkaupsréttar á eignahlut hans á jörðinni Garðsstöðum í Súðavíkurhreppi

17. Þriggja ára áætlun Súðavíkurhrepps og stofnana hans fyrir árin 2005 til 2007.  Seinni umræða

18. Skýrsla sveitarstjóra

Lagt fram

19. Fundargerð 42. fundar Heilbrigðiseftirlits Vestfjarða, dags. 05.03.04 

20. Niðurstöður könnunar er gerð var meðal Vestfirðinga á viðhorfum til samgöngumála

_______________________________________________
1. Fundargerð 27. fundar sameiginlegrar barnaverndarnefndar
Fundargerð lögð fram til kynningar.  
2. Fundargerðir 6. og 7. funda framkvæmdaráðs félagsheimilis,  ásamt tillögu að endurbótum á húsinu að innanverðu
Hér mætti Erla Sveinbjörnsdóttir á fundinn sem annar rekstraraðili félagsheimilisins og kynnti tillögu að breytingum.
Hlé gert á fundinum kl. 16:20 vegna vettvangsferðar í félagsheimilið.
Fundur hófst aftur kl. 16:50.
Hér vék Erla af fundinum.

Sveitarstjórn er ljóst að fara þarf í endurbætur á húsinu að innanverðu.  Ákvörðun um breytingar á húsinu frestað þar til frekari upplýsingar liggja fyrir. 

   Samþykkt samhljóða.

3. Tilnefning fulltrúa í fræðslu og tómstundanefnd
Oddviti bar fram tillögu um að Þóra Bjarnadóttir (H-lista) verði varafulltrúi í fræðslu og tómstundanefnd og Oddný Bergsdóttir (H-lista) verði aðalfulltrúi í fræðslu og tómstundanefnd.
Samþykkt samhljóða.
4. Tilnefning stjórnarmanns og annars til vara í stjórn SPVF
Oddviti kom með tillögu um að Óskar Elíasson verði aðalmaður í stjórn SPVF og fari með atkvæði Súðavíkurhrepps á aðalfundi SPVF 2004
Samþykkt samhljóða. 
Tillaga kom fram um að Jón Grétar Kristjánsson verði varamaður í stjórn SPVF 

Samþykkt samhljóða.

5. Staðfesting á vali fulltrúa og öðrum til vara á aðalfund Sumarbyggðar hf
Aðalfundur Sumarbyggðar hf fór fram 31. mars sl. og mætti sveitarstjóri á fundinn og fór með atkvæði Súðavíkurhrepps.   
6. Skipan fulltrúa og varafulltrúa í stjórn nýs félags um rækjuveiðar og vinnslu í Súðavík
Oddviti kom með tillögu um að Ómar Már Jónsson verði aðalmaður í stjórn hins nýja félags. 

Samþykkt samhljóða.

Varaoddviti kom með tillögu um að Salvar Baldursson verði varamaður í stjórn hins nýja félags. 

Samþykkt samhljóða.
7. Útboðsgögn unnin af VST vegna byggingu tveggja leiguíbúða í Súðavík
Sveitarstjórn er sammála um að velja 3 eða 4 aðila sem boðið verður að gera tilboð í byggingu tveggja leiguíbúða.  Sveitarstjóra falið að velja teikningu fyrir fyrirhuguð hús. 
Samþykkt samhljóða.
8. Minnisblað frá Atvinnuþróunarfélagi Vestfjarða dagsett 29.03.04 er varðar Iðngarð á Langeyri  
Sveitarstjórn samþykkir að leita eftir samstarfi við Atvinnuþróunarfélagið vegna Iðngarðs á Langeyri.  
9. Erindi frá Halldór Magnússyni í bréfi dagsettu 12.03.04 er varðar ákvörðun sveitarstjórnar Súðavíkurhrepps á úthlutun byggðakvóta
Hér gerði Helga grein fyrir hugsanlegu vanhæfi sínu og vék af fundi.
Sveitarstjóra falið að svara bréfinu.
10. Heimild til sveitarstjóra til sölu fasteigna í eigu Súðavíkurhrepps
Sveitarstjórn samþykkir að veita sveitarstjóra heimild til að auglýsa húsin við Holtagötu 27. og 29. í Súðavík til sölu. 
11. Erindi frá Halldór Halldórssyni, í bréfi dagsettu 10.03.04 er varðar “hagagöngu bifreiða á Garðsstöðum”
Sveitarstjórn tekur undir sjónarmið bréfritara og er sveitarstjóra falið að athuga mögulegar leiðir til úrbóta.
Samþykkt samhljóða.
12. Drög að verksamningi við Eirík P. Jörundsson vegna vinnu við skráningu á sögu Súðavíkur
Drög að verksamningi samþykkt samhljóða. 
13. Tillögur að gatnahönnun og lagnaleiðum fyrir Langeyri, frá Tækniþjónustu Vestfjarða
Sveitarstjórn samþykkir að fela sveitarstjóra að láta gera útboðsgögn og bjóða út fyrsta áfanga við gatna- og lagnakerfi fyrir Langeyri.
14. Fyrirspurn og umsókn um minkaveiðar í Súðavíkurhreppi 
Sveitarstjórn þakkar umsóknina, en þar sem almenn ánægja hefur verið með störf verktakanna sem samningur hefur verið við um minkaveiðar í Súðavíkurhreppi, er sveitarstjóra falið að leita eftir áframhaldandi samvinnu við þá, áður en aðrar leiðir verði skoðaðar.
Samþykkt samhljóða.
15. Beiðni um afstöðu Súðavíkurhrepps til sameiningar við önnur sveitarfélög, eða frekari samvinnu.  Bréf frá Fjórðungssambandi Vestfirðinga dagsettu 08.03.04
Sveitarstjórn Súðavíkurhrepps hafnar viðræðum um mögulega sameiningu við nærliggjandi sveitarfélög, en tekur jákvætt í frekari samvinnu, samanber núverandi samvinnu í barnaverndarmálum og fyrirhugaðri samvinnu í almannavarnarmálum.

Bókun

Sveitarstjórn fagnar þeirri umræðu sem komin er af stað með það að markmiði að styrkja sveitarstjórnarstigið á landinu.  Jafnframt er tekið undir þau áform um að tekjustofnar sveitarfélaga verði efldir enn frekar og að ný verkefni verði færð frá ríki til sveitarfélaga.

Með vísan til íbúaþings Súðavíkurhrepps er haldið var 14. mars sl. þar sem um 30% íbúa mættu og tóku þátt, höfnuðu íbúar umræðu um mögulega sameiningu Súðavíkurhrepps við aðliggjandi sveitarfélög.  Ástæður þess eru margþættar, m.a. er sveitarfélagið fjárhagslega sterkt og hefur góða burði til að takast á við krefjandi verkefni þess.  Ekki er að sjá að sameining muni efla sveitarfélagið, hvorki atvinnulega séð, í samgöngumálum né út frá byggðalegum sjónarmiðum.  Mikil vinna er í gangi innan sveitarfélagsins til að efla það enn frekar og á þessum tímapunkti er ekki talið ákjósanlegt að fara í viðræður um sameiningu. 

Ef möguleg sameining eigi að koma til, þarf að laga samgöngur við Ísafjarðarbæ með jarðgöngum.

Samþykkt samhljóða.
16. Erindi frá Magnúsi Ólafssyni í bréfi dags. 08.03.04 þar sem hann býður Súðavíkurhrepp að neyta forkaupsréttar á eignahlut hans á jörðinni Garðsstöðum í Súðavíkurhreppi
Sveitarstjóra falið að afla frekari upplýsinga um málið.
17. Þriggja ára áætlun Súðavíkurhrepps og stofnana hans fyrir árin 2005 til 2007.  Seinni umræða
Þriggja ára áætlun Súðavíkurhrepps og stofnana hans fyrir árin 2005 til 2007 samþykkt með fjórum atkvæðum.  Helga sat hjá.  
18. Skýrsla sveitarstjóra
Skýrsla lögð fram til kynningar.
Lagt fram
Hér vék oddviti af fundinum og tók varaoddviti við fundarstjórn.
19. Fundargerð 42. fundar Heilbrigðiseftirlits Vestfjarða, dags. 05.03.04 
Fundargerð lögð fram til kynningar.
20. Niðurstöður könnunar er gerð var meðal Vestfirðinga á viðhorfum til samgöngumála
Niðurstöður könnunarinnar lagðar fram til kynningar.
Fundargerð upplesin.  Varaoddviti óskaði eftir athugasemdum við fundargerð.  Engar athugasemdir gerðar.  Fundargerð samþykkt, fundi slitið kl. 20:10. 

Sign:
Salvar Baldursson, oddviti

Jón Grétar Kristjánsson


Guðjón Kjartansson
Sigurdís Samúelsdóttir 



 Helga Sigurjónsdóttir
Ómar Már Jónsson, sveitarstjóri

